
ექსპერტიზის ანალიზი 

შპს „არქჰაბი“ ექსპერტიზის ბიურო 
ს/კ ID 415595831 

ქ. თბილისი შერმადინის ქ. 19  

ტელ.: +(995) 555 122 854  

ელ.ფოსტა: Info.archhub@gmail.com 

 

ექსპერტიზის ანალიზი  
18 მარტი 2020 წელი 

სამართლებრივად ნაკისრი ვალდებულებით პასუხისმგებელია ექსპერტიზის მიუკერძოებლობაზე, 

კვლევის ჯეროვან ჩატარებაზე და ექსპერტიზის ჩატარების დროს მიღებული ან წარმოქმნილი 

ნებისმიერი სახის ინფორმაციის კონფიდენციალობაზე.  

გაცნობიერებული მაქვს ექსპერტის უფლება-მოვალეობები, რაც გათვალისწინებულია საქართველოს 

სამოქალაქო საპროცესო კოდექსის 168-ე და საქართველოს სისხლის სამართლის საპროცესო კოდექსის 

51-ე და 52-ე მუხლებით. ამასთან, ცრუ ჩვენების, ყალბი დასკვნის, საექსპერტო კვლევის ობიექტის 

დაუცველობისათვის სისხლის სამართლებლივი პასუხისმგებლობის შესახებ გაფრთხილებული ვარ 

საქართველოს სისხლის სამართლის კოდექსის 370-ე მუხლის შესაბამისად. 

ექსპერტიზის ობიექტი: 

ახალციხის მუნიციპალიტეტი, ქ. ახალციხე, 9 აპრილის ქუჩა N1გ-ში (ს.კ. 62.09.60.104.) 

უნარშეზღუდული ბავშვების სარეაბილიტაციო ცენტრის არქიტექტურული პროექტი; 

დამკვეთი:  

„ავადმყოფთა მომსახურე სასულიერო პირთა ორდენის (კამილიელების) ფილიალი 

საქართველოში“ (ს/კ 204900250) წარმოდგენილი მისი დირექტორი პავლე პეტრე დილი (EC 

1148329, 01019064538 /პოლონეთი/); 

ექსპერტიზის შემსრულებელი: 

არქიტექტორი, ექსპერტი მამუკა ბარათაშვილი, სპეციალობით მუშაობის სტაჟი - 8 წელი; 

ექსპერტიზის ჩატარებაზე განაცხადის შინაარსი: 

ახალციხის მუნიციპალიტეტი, ქ. ახალციხე, 9 აპრილის ქუჩა N1გ-ში (ს.კ. 62.09.60.104.) 

უნარშეზღუდული ბავშვების სარეაბილიტაციო ცენტრის პროექტის არქიტექტურული 

ნაწილის შესაბამისობის დადგენა (საქართველოს მთავრობის დადგენილება №41) ტექნიკური 

რეგლამენტის „შენობა-ნაგებობის უსაფრთხოების წესები“-ს მოთხოვნებთან, საქართველოს 

მთავრობის 2009 წლის 24 მარტის №57 დადგენილების მოთხოვნათა ფარგლებში, დამკვეთის 

მიერ მოწოდებული დოკუმენტაციის და ინფორმაციის საფუძველზე; 

ექსპერტიზაზე წარმოდგენილი პროექტის შემსრულებლები: 

შპს მინიმალ სტუდიო;  

არქიტექტორი: გ. ცქიფურიშვილი; 

არქიტექტორი: თ. ჩინჩალაძე; 

ექსპერტიზის დამკვეთის მიერ მოწოდებული დოკუმენტები, რომელთა სისწორესა და 

ავთენტურობაზე პასუხისმგებელია დოკუმენტაციის წარმომდგენი: 

1 ახალციხის მუნიციპალიტეტი, ქ. ახალციხე, 9 აპრილის ქუჩა N1გ-ში (ს.კ. 62.09.60.104.) 

უნარშეზღუდული ბავშვების სარეაბილიტაციო ცენტრის პროექტი;  
 

 

ექსპერტიზის თარიღი ან პერიოდი:  16.03.2020 - 18.03.2020 

 



ექსპერტიზის ანალიზი 

მამუკა ბარათაშვილი     გვ.3, სულ (11)      18.03.2020 

ექსპერტიზის ანალიზი 

დ ა ს კ ვ ნ ა  

წარმოდგენილი დოკუმენტაციისა და მოწოდებული მასალების საფუძველზე, ახალციხის 

მუნიციპალიტეტი, ქ. ახალციხე, 9 აპრილის ქუჩა N1გ-ში (ს.კ. 62.09.60.104.) უნარშეზღუდული 

ბავშვების სარეაბილიტაციო ცენტრის პროექტის არქიტექტურული ნაწილის ექსპერტიზის 

შედეგად შეიძლება აღინიშნოს, წარმოდგენილი პროექტის არქიტექტურული ნაწილი 

შესრულებულია საქართველოს ტექნიკური რეგლამენტის „შენობა-ნაგებობის უსაფრთხოების 

წესები“-ს მოთხოვნების შესაბამისად (საქართველოს მთავრობის დადგენილება №41) 

საქართველოს მთავრობის 2009 წლის 24 მარტის №57 დადგენილების მოთხოვნებით 

განსაზღვრულ ფარგლებში. წარმოდგენილი პროექტის არქიტექტურულ ნაწილს ეძლევა 

დადებითი შეფასება. 

იხ. გამოკვლევითი ნაწილი; 

გამოკვლევა 

წარმოდგენილი განაცხადის თანახმად, დამკვეთის მიერ მოთხოვნილია ახალციხის 

მუნიციპალიტეტი, ქ. ახალციხე, 9 აპრილის ქუჩა N1გ-ში (ს.კ. 62.09.60.104.) უნარშეზღუდული 

ბავშვების სარეაბილიტაციო ცენტრის პროექტის არქიტექტურული ნაწილის შესაბამისობის 

დადგენა ტექნიკური რეგლამენტის „შენობა-ნაგებობის უსაფრთხოების წესები“-ს 

(საქართველოს მთავრობის დადგენილება №41) მოთხოვნებთან, საქართველოს მთავრობის 2009 

წლის 24 მარტის №57 დადგენილების მოთხოვნათა ფარგლებში, რომელიც მოიცავს შემდეგი 

პარამეტრების შეფასებას: 

 დაკავებულობ(ებ)ისა და დაკავებულობის დატვირთვების შეფასებას;  

 კონსტრუქციის ტიპების შეფასებას; 

 სიმაღლისა და ფართობის შეფასებას; 

 გასასვლელების, გასასვლელთან მისადგომების, გასავლელებისა და შენობიდან 

გამოსასვლელების შეფასებას; 

 გზა-კიბეებისა და სხვა გასასვლელი საშუალებების გამტარუნარიანობების შეფასებას; 

 მისაწვდომობის შეფასებას; 

 გარე კედლებისადმი მოთხოვნების შეფასებას;   

 სახურავის ანაწყობების შეფასებას; 

 ცეცხლმედეგობის ხარისხიანი მოთხოვნილი გამმიჯნავების შეფასებას;  

 ხანძრისაგან დაცვის სისტემების შეფასებას; 

 წყალსადენი სისტემის ფიქსირებული მოწყობილობების შეფასებას;  

 ლიფტის შეფასებას; 

 ავტომობილებთან დაკავშირებული მოთხოვნების შეფასებას. 

 



ექსპერტიზის ანალიზი 

მამუკა ბარათაშვილი     გვ.4, სულ (11)      18.03.2020 

საექსპერტო დასკვნის შესადგენად ექსპერტიზისათვის გადმოცემულია უნარშეზღუდული 

ბავშვების სარეაბილიტაციო ცენტრის არქიტექტურული პროექტი, რომელიც მოიცავს შემდეგ 

მასალებს: 

 ინფორმაციას მშენებლობის ნებართვის ობიექტის თაობაზე (აღნიშნული მოიცავს: 

თავფურცელს; ფურცლების ჩამონათვალს; პირობით აღნიშვნებს; დაგეგმარების მიზნის 

აღწერას; შენობა-ნაგებობის უსაფრთხოების წესებთან შესაბამისობის ანალიზს); 

 შენობა-ნეგებობის ტექნიკურ მაჩვენებლებს; 

 მიწის ნაკვეთის ტოპოგრაფიული გეგმას −1:500 მ; 

 მიწის ნაკვეთის ტოპოგრაფიულ გეგმაზე დატანილი მიწის ნაკვეთის გეგმა (გენგეგმა); 

 შენობა-ნაგებობების განთავსებასა და სიმაღლეებს; 

 გეგმებს, ჭრილებს, ფასადებს; 

 დეტალების ფრაგმენტულ ნახაზებს; 

 დაკავებულობისა და ხანძარსაწინააღმდეგო სისტემის გეგმებს (აღნიშნული მოიცავს: 

დაკავებულობის დატვირთვებს; გზა-კიბეებისა და სხვა გასასვლელი საშუალებების 

გამტარუნარიანობებს; გასასვლელებს; გასასვლელთან მისადგომებს; გასავლელებსა და 

შენობიდან გამოსასვლელებს; გასასვლელამდე სავალ მაქსიმალურ მანძილებს; 

მისაწვდომობის სვლაგეზს; ცეცხლმედეგობის ხარისხიან მოთხოვნილ გამმიჯნავებს; 

გამოყენებულ ხანძარსაწინააღმდეგო დაცვის სისტემებს); 

 შენობის ვიზუალიზაციას;  

შენიშვნა:  

მოცემული დოკუმენტაციის სისწორეზე და რეალობასთან შესაბამისობაზე პასუხისმგებელია 

მომწოდებელი მხარე; 

დამკვეთი ვალდებულია შენობა-ნაგებობის მშენებლობა და შემდგომი ექსპლუატაციის 

პროცესი განახორციელოს წინამდებარე დასკვნის შესაბამისად და დასკვნაში აღნიშნული 

შენიშვნა-რეკომენდაციების გათვალისწინებით. 

სახანძრო უსაფრთხოების სისტემების და მასთან დაკავშირებული საინჟინრო- კომუნიკაციების 

პროექტები უნდა დამუშავდეს „შენობა-ნაგებობების უსაფრთხოების წესები“-ს მოთხოვნათა 

დაცვით. 

უსაფრთხოების ზომები მშენებლობის დროს დაცული უნდა იყოს წესების მე-20 თავის 

შესაბამისად. 

 

გადმოცემული მასალა აკმაყოფილებს საქართველოს მთავრობის 2009 წლის №57 დადგენილების 

47 მუხლით განსაზღვრულ არქიტექტურული პროექტის შემადგენლობას და სრულად იძლევა 

ზემოაღნიშნული ექსპერტიზის ჩატარების შესაძლებლობას. 



ექსპერტიზის ანალიზი 

მამუკა ბარათაშვილი     გვ.5, სულ (11)      18.03.2020 

1. დაკავებულობებისა და დაკავებულობის დატვირთვის შეფასება: 

წარმოდგენილი პროექტის მიხედვით, თითოეული სივრცისთვის მინიჭებული 

დაკავებულობის ჯგუფი შეესაბამება 302-ე ქვეთავს. 

პროექტში გამოყენებულია შემდეგი დაკავებულობები: 

 სასაწყობო ჯგუფი სწ-1 (გარდერობი, დამხმარე სივრცეები, დამლაგებლის ოთახი -
3.00,  +7.00 ნიშნულებზე) - შეესაბამება 311.2-ე ქვეთავს, ამ ჯგუფს განეკუთვნება 
ფეხსაცმელი ტანსაცმელი. 

 დაწესებულებითი ჯგუფი დწ-1 (რეაბილიტაციის კაბინეტები 0.00 ნიშნულებზე)  
შეესაბამება 308.3-ე პუნქტს, რომლის თანახმად ამ ჯგუფს განეკუთვნება 
რეაბოლიტაციის სახლები, უნარშეზღუდულთა მოვლის დაწესებულებები; 

 საქმიანი ჯგუფი სქ (ამბულატორიული ოთახები) შეესაბამება 304.1 ქვეთავს რომლის 
ტანახმადაც ამ ჯგუფს განეკუთვნება ამბულატორიული სამედიცინო 
დაწესებულებები. 

 თავშეყრის ჯგუფი თვ-2 (სასადილო +3.50 ნიშნულზე) შეესაბამება 303.3 ქვეთავს 
რომლის ტანახმადაც ამ ჯგუფს განეკუთვნება რესტორნებს, კაფეებს და კვების 
მსგავს დაწესებულებებს (მათთან დაკავშირებული კომერციული სამზარეულობის 
ჩათვლით); 

რაც შეეხება დაკავებულობის დატვირთვის ფაქტორს, პროექტის მიხედვით, თითოეული 
სივრცისთვის მინიჭებული მაჩვენებელი შეესაბამება 1004.1.2 ცხრილს: 

 სწ-1 ჯგუფისთვის -----------------------------------------------------46.5 მთლიანი 

 სქ ჯგუფისთვის --------------------------------------------------------9.3 მთლიანი 

 დწ-1 ჯგუფისათვის -------------------------------------------------------11.2 მთლიანი 

 თვ-2 ჯგუფისათვის -------------------------------------------------------18.6 მთლიანი და 1.4 

სუფთა 

ზემოაღნიშნული ფაქტორის მიხედვით არის შემდგომ დაანგარიშებული დაკავებულობის 

დატვირთვა თითოეული სივრცისთვის (იატაკის ფართობი გაყოფილია დაკავებულობის 

დატვირთვის ფაქტორზე) და მიღებულია შემდეგი მაჩვენებლები, დაკავეულობის 

დატვირთვები  

2. კონსტრუქციის ტიპების შეფასება: 

შენობების კლასიფიცირებას კონსტრუქციის ტიპების მიხედვით და შენობის სხვადასხვა 

ელემენტების ცეცხლმედეგობის ხარისხს არეგულირებს მე-6 თავი. 

შენობა ნაგებობის კონსტრუქცია შერჩეულია ცხრილი 601-ის მიხედვით. (ცეცხლმედეგობის 

ხარისხის მოთხოვნები შენობის ელემენტებისათვის სთ) და წარმოადგენს I–B ტიპის 

კონსტრუქციას, შესაბამისად სრულიად აკმაყოფილებს 503 ცხრილის (შენობის დასაშვები 

სიმაღლისა და ფართობის) მოთხოვნებს 

3. სიმაღლისა და ფართობის შეფასება: 

წარმოდგენილი დაკავებულობების და კოსნტრუქციული ტიპის (I -B) გათვალისწინებით 

საპროექტო შენობის სიმაღლე (შესაბამისად სართულიანობა) და ფართობი აკმაყოფილებს 503 

ცხრილის მოთხოვნებს; 

შენობის სიმაღლე მიწის დონიდან არის 9.30 მეტრი, ხოლო ყველაზე მაღალი დაკავებული 

იატაკები მდებარეობს სახანძრო მანქანის მისადგომი ყველაზე დაბალი დონიდან 3.50 მ-ზე ანუ 

23.00 მ-ზე დაბლა და შესაბამისად, „წესების“ განმარტების მიხედვით, საპროექტო შენობა არ 

არის მაღლივი. 

4. ცეცხლისა და კვამლისაგან დაცვის საშუალებების შეფასება: 

კედლიდან გამომავალი ნაშვერები აივნის სახით, წარმოადგენს  არაწვად  ნაშვერებს, რაც 

შეესაბამება 705.2.1 პუნქტის მოთხოვნას. 

422.2 ქვეთავის მიხედვით საპროექტო შენობაში არსებული დაწესებულებები უნდა გამიჯნოს 

დერეფნებისაგან 708 ქვეთავის მოთხოვნების შესაბამისად რომლის მიხედვითაც 

მოთხოვნილია 1 სთ-იანი გამიჯვნა, პროექტშიc გათვალისწინებულია 1 სთ.  

პროექტის მიხედვით დერეფნები გამიჯნულია 1 საათიანი ცეცხლმედეგობის ხარისხის მქონე 

ტიხრებით, რაც  აკმაყოფილებს 1018.1  ცხრილის  მოთხოვნებს,  ხოლო კარის ანაწყობების 

ცეცხლმედეგობის ხარისხი არის 30 წუთი და შეესაბამება 716.5.3 ქვეთავის მოთხოვნებს; 

შენობებში არსებული შახტების (საჰაერო და საკომუნიკაციო) შემომზღუდავების 

ცეცხლმედეგობის ხარისხი არის 2 საათიანი, რაც შეესაბამება 713.4. ქვეთავის მოთხოვნებს; 

გასასვლელის გზა-დერეფანი  წარმოდგენილი  პროექტით  განსაზღვრულია როგორც 

ცეცხლმედეგი ზღუდე და მისი იატაკისა და ჭერის ცეცხლმედეგობა  უტოლდება 1 საათს, რაც 

შეესაბამება 1023.3 პუნქტის მოთხოვნას. გზა დერეფანი შენობის სხვა ნაწილებისგან 

გამიჯნულია ცეცხლმედეგი ზღუდეებით და თარაზული ანაწყობებით 1023.3 პუნქტის 

შესაბამისად; 

სწ-1, დწ-1 და სქ ჯგუფები ერთმანეთისგან გამიჯნულია 2 საათიანი ცეცხლმედეგობის 

თარაზული ანაწყობებით, რაც შეესაბამება 508.4 ცხრილის მოთხოვნებს; 

422.3 ქვეთავის მოთხოვნების შესაბამისად შენობა დაყოფილია კვამლგაუმტარ ზონებად. 

თითოეული ზონის ფართობი არ აღემატება 905 კვ.მ და შეესაბამება ამ ქვეთავის მოთხოვნებს. 

შენიშვნა: 

შენობის ელემენტების, კომპონენტების ან ანაწყობების ცეცხლმედეგობის ხარისხი შესაბამისი 
ტესტის პროცედურების ან წესების მიხედვით უნდა განისაზღვროს. თუ მასალები, სისტემები 
ან მექანიზმები, რომლებიც არ შემოწმებულა როგორც ცეცხლმედეგობის ხარისხის მქონე 
ანაწყობის ნაწილი და ჩართულია შენობის ელემენტში, კომპონენტში ან ანაწყობში, მაშინ 
მშენებლობის ნებართვის გამცემი/ზედამხედველი ორგანოსთვის ხელმისაწვდომი უნდა იყოს 
საკმარისი მონაცემები, რომლებიც ცეცხლმედეგობის მოთხოვნილ ხარისხს ადასტურებს. 
ცეცხლმედეგობის ხარისხის მქონე შენობის ელემენტებში, კომპონენტებში ან ანაწყობებში 
გადაბმებისა და გაყვანილობების დასაცავად გამოყენებული მასალები და მშენებლობის 
მეთოდები არ უნდა ამცირებდეს ცეცხლმედეგობის მოთხოვნილ ხარისხს. შენობის 
ელემენტებისთვის, კომპონენტების ან ანაწყობებისთვის მოთხოვნილი ცეცხლმედეგობა 
დასაშვებია განისაზღვროს 721-ე და 722-ე ქვეთავების შესაბამისად. 

შახტის შემომზღუდავები, რომლებშიც გავა არხები და საჰაერო ღიობები, დაცული უნდა იყოს 
ცეცხლისა და კვამლის ფარსაკეტებით, თანახმად 717.5.3 პუნქტისა. 

ცეცხლის ფარსაკეტს სულ მცირე 1,5 სთ. ცეცხლმედეგობის ხარისხი უნდა ჰქონდეს, თანახმად 
717.3.2.1 პუნქტისა. 

კვამლის ფარსაკეტიდან კვამლის გაპარვის ხარისხი I და კლასს უნდა შეესაბამებოდეს, 
თანახმად 717.3.2.2. პუნქტისა. 3,0 მ ან ნაკლები ხანძარსაწინააღმდეგო მანძილის მქონე გარე 
კედლების ცეცხლმედეგობის ხარისხი უნდა განისაზღვროს ორივე მხრიდან ცეცხლის 
ზემოქმედების მიხედვით. 

5. ხანძარსაწინააღმდეგო დაცვის სისტემების შეფასება: 



ექსპერტიზის ანალიზი 

მამუკა ბარათაშვილი     გვ.7, სულ (11)      18.03.2020 

 ავტოსაშხეფი სისტემა: 

422.6 ქვეთავის მოთხოვნების შესაბამისად დერეფნები აღჭურვილია ავტოსაშხეფი სისტემით 

რომელიც შეესაბამება 903.2.2 ქვეთავის მოთხოვნებს. 

 ხელის ცეცხლმაქრები: 

შენობა აღჭურვილია ხელის ცეცხლმაქრებით 906.1 ქვეთავის შესაბამისად. 

სახანძრო განგაშისა და ცეცხლაღმომჩენი სისტემები: 

422.7 ქვეთავის მიხედვით შენობა აღჭურვილია სახანძრო განგაშის სისტემებით რომელიც 

შეესაბამება 907.2.2.1 ქვეთავის მოთხოვნებს  

შენიშვნა: 

სახანძრო განგაშის სისტემის სამუშაო ნახაზები განსახილველად უნდა წარედგინოს სისტემის 
დაყენებამდე. სამშენებლო დოკუმენტები უნდა შეიცავდეს შემდეგ (მაგრამ არა მხოლოდ) 
ინფორმაციას: 1. იატაკის გეგმა, რომელშიც მითითებულია ყველა ოთახის გამოყენება/დანიშნულება; 
2. სიგნალის გამომცემი მექანიზმების მდებარეობა; 3. განგაშის შეტყობინების მოწყობილობების 
მდებარეობა, მათ შორის, კანდელას (სინათლის ძალის ერთეული) ხარისხები ვიზუალური განგაშის 
შეტყობინების დანადგარებისათვის; 4. სახანძრო განგაშის საკონტროლო ერთეულის მდებარეობა, 
ტრანსპონდერები და შეტყობინების ელექტრომომარაგება; 5. გამოსაცხადებელი მოწყობილობა; 6. 
ელექტროკავშირები; 7. ბატარეებთან დაკავშირებული გამოთვლები; 8. გამტარის ტიპი და ზომები; 9. 
ვოლტაჟის ვარდნასთან დაკავშირებული გამოთვლები; 10. მწარმოებლების მონაცემების საცნობარო 
ფურცლები, რომლებიც შეიცავს მოდელის ნომრებსა და მოწყობილობის, მექანიზმებისა და 
მასალების შემოწმების შესახებ ინფორმაციას; 11. ჭერის სიმაღლისა და კონსტრუქციის დეტალები; 12. 
სახანძრო უსაფრთხოების მაკონტროლებელი ფუნქციების თანაქმედება; 13. საზედამხედველო 
სადგურის კლასიფიცირება. 

 ახალ მშენებლობაში კვამლზე მორეგირე მაუწყებელის აუცილებელი მოწყობილობები პირველად 
ელექტროენერგიას უნდა იღებდეს შენობის ელექტროგაყვანილობიდან, რომელიც კომერციული 
წყაროდან მარაგდება და აღჭურვილი უნდა იყოს სათადარიგო ბატარეებით. 
ინტეგრალურსტრობებიანი და სათადარიგოელემენტებიანი კვამლზე მორეგირე მაუწყებელის 
მოწყობილობები საავარიო ელექტროსისტემას უნდა მიუერთდეს. კვამლზე მორეგირე მაუწყებელის 
მოწყობილობები უნდა გამოსცემდეს სიგნალს, როცა ელემენტები იცლება. ელექტროგაყვანილობა 
უნდა იყოს მუდმივი და არ უნდა ჰქონდეს ამომრთველები, დენის მოვარდნისაგან დამცავი 
ამომრთველების გარდა. 

 კვამლზე მორეაგირე მაუწყებელის ერთი და მრავალბლოკიანი მოწყობილობები უნდა 
შეესაბამებოდეს UL 217-ს და ისინი უნდა დააყენონ NFPA 72-ის შესაბამისად. 

 ცეცხლის ავტომატური ნებისმიერი აღმომჩენის, საშხეფი წყლის ჭავლის მართვის მექანიზმები და 
ავტომატური ცეცხლსაქრობი სისტემის ამუშავებისას უნდა გააქტიურდეს სახანძრო განგაშის 
სისტემა. სახანძრო განგაშის სისტემის გააქტიურებისას შეტყობინება უნდა გადაეცემოდეს სახანძრო 
განგაშის მაკონტროლებელ ერთეულს, თანახმად 907.5 პუნქტისა. 

 საჭიროა ხმოვანი განგაშის შეტყობინების დანადგარების განთავსება, რომელთა მიერ გამოცემული 
ბგერა მკვეთრად განსხვავებულია. დანადგარები არ უნდა გამოიყენებოდეს სხვა დანიშნულებით. 

 სახანძრო განგაშის სისტემისათვის საჭირო ელექტროგაყვანილობა უნდა აკმაყოფილებდეს NFPA 70-
ის მოთხოვნებს. 

 სახანძრო განგაშის სისტემის ძირითადი და დამატებითი ელექტრომომარაგება უნდა 
განხორციელდეს NFPA 72-ის შესაბამისად. 

 კვამლის საკონტროლო სისტემები: 

მოწყობილობები, მათ შორის, ვენტილატორები, არხები,  ავტომატური  ფარსაკეტები და 

დამბალანსებელი ფარსაკეტები დანიშნულების მიხედვით გამოყენებისთვის შესაფერისი 

უნდა იყოს. ისინი უნდა უძლებდეს რაციონალურ  ანალიზში  მითითებულ სავარაუდო 

ტემპერატურულ ზემოქმედებას. 

ჰაერის შემწოვ-გამწოვი ხვრელები/მოწყობილობები ისე უნდა განთავსდეს,  რომ  შენობის იმ 

ნაწილს, სადაც ცეცხლი არაა გავრცელებული, არ შეუქმნას ხანძრის დამატებითი საფრთხე. 

(შენობის) გარეთ მდებარე ჰაერშემწოვი ხვრელები ისე უნდა განთავსდეს, რომ მინიმუმამდე 

შემცირდეს კვამლისა და ცეცხლის ალის შენობაში შეღწევის შესაძლებლობა. გამწოვი 

ხვრელები ისე უნდა განთავსდეს, რომ კვამლის შენობაში შებრუნების შესაძლებლობა და 

შენობისა და მომიჯნავე შენობებისათვის ხანძრის დამატებითი საფრთხე მინიმალური იყოს. 

ავტომატური ფარსაკეტები, რა დანიშნულებითაც არ  უნდა  იყოს  დაყენებული კვამლის 

კონტროლის სისტემაში, ავტომატური ფარსაკეტები შეტანილი უნდა იყოს ნუსხაში და 

შეესაბამებოდეს მისაღებ, აღიარებულ სტანდარტებს. 

შენიშვნა: 

 საკონტროლო სისტემების ტიპების, ამ სისტემების მუშაობის მეთოდების, მათი უზრუნველმყოფი 
სისტემებისა და აგების მეთოდების რაციონალური ანალიზი უნდა დაერთოს სამშენებლო 
დოკუმენტებს და უნდა მოიცავდეს ქვემოთ მითითებულ საკითხებს (მაგრამ არა მხოლოდ მათ): 1. 
სისტემა ისე უნდა დაგეგმარდეს, რომ მაქსიმალურმა ჩვეულებრივმა ან უკუთვითწევამ უარყოფითად 
არ იმოქმედოს სისტემის შესაძლებლობებზე. მაქსიმალური თვითწევის დადგენისას 
გათვალისწინებული უნდა იყოს სიმაღლე ზღვის დონიდან, განთავსების სიმაღლე, 
მეტეოროლოგიური მონაცემები და შიგა ტემპერატურები. 2. დაგეგმარებისას გათვალისწინებული 
ხანძრით გამოწვეული ენერგია და გაფართოება უნდა გაანალიზდეს 909.9 ქვეთავის შესაბამისად. 
სისტემის დაგეგმარებამ უნდა უზრუნველყოს, რომ ამგვარმა ზემოქმედებებმა უარყოფითად არ 
იმოქმედოს სისტემის შესაძლებლობებზე. 3. დაგეგმარებისას გათვალისწინებული უნდა იქნეს ქარის 
უარყოფით ზემოქმდება.დაგეგმარებისას გათვალისწინებული უნდა იყოს გათბობის, განიავებისა და 
ჰაერის კონდიცირების სისტემების გავლენა კვამლისა და ცეცხლის გავრცელებაზე. ანალიზში უნდა 
აისახოს სისტემაში განხორციელებული ყველა ცვლილება. დაგეგმარებისას გათვალისწინებული 
უნდა იყოს ცეცხლის ზემოქმედება გათბობის, განიავებისა და ჰაერის კონდიცირების სისტემებზე. 5. 
დაგეგმარებისას გათვალისწინებული უნდა იყოს დაბალი ტემპერატურის ზემოქმედება სისტემებზე, 
საკუთრებასა და ადამიანებზე. ჰაერის შემწოვ-გამწოვები ისე უნდა განთავსდეს, რომ თავიდან 
აიცილონ თოვლის ან ყინულის საცობი. 6. კვამლის აქტიური ან პასიური საკონტროლო სისტემების 
ყველა ნაწილს უნდა შეეძლოს უწყვეტად მუშაობა ცეცხლის აღმოჩენის შემდეგ, არანაკლებ, 20 წუთის 
განმავლობაში ან შენობიდან გასვლისთვის გამოთვლილ დროზე 1,5-ჯერ მეტი ხნის განმავლობაში 
(რომელიც ნაკლები იქნება). 

გასათვალისწინებელი საკითხები: 

 არცერთ პირს არ შეუძლია აიღოს ან შეცვალოს ხანძრისგან დამცავი წესების შესაბამისად 
გათვალისწინებული და მოწყობილი რომელიმე სისტემა, მშენებლობის ნებართვის 
გამცემი/ზედამხედველი ორგანოს თანხმობის გარეშე. 

 უკანონოდ უნდა ჩაითვალოს შენობის რომელიმე ნაწილის გამოსაყენებლად ვარგისად აღიარება, თუ 
ხანძარსაწინააღმდეგო დაცვის სისტემები წინასწარ შემოწმებული და აღიარებული არ არის. 

 საპროექტო მიწის ნაკვეთზე გათვალისწინებულია სახანძრო-სამაშველო სამსახურის მიერ 
გამოსაყენებელი ერთი მისაერთებლის მოწყობა, რაც მოთხოვნილია „წესების“ 912 ქვეთავით. 

შენიშვნა:  

 სახანძრო მისაერთებლები უნდა განთავსდეს NFPA -ის სტანდარტების შესაბამისად (რომლების ეხება
 სისტემების დაგეგმარებას) და უნდა  აკმაყოფილებდეს 912.2-912.5 ქვეთავების 
მოთხოვნებს. 

6. გასასვლელი საშუალებების შეფასება: 

1021.2(2)-ე ცხრილის შესაბამისად, საპროექტო დავალებით გათვალისწინებული შენობას 

ემსახურება ერთი 1-ზე მეტი შენობიდან გამოსასვლელი. შენობას გააჩნია 2 გამოსასვლელი 

რომელიც ისეა დაგეგმარებული რომ მათ შორის დაშორება შეესაბამება 1015 ქვეთავის 

მოთხოვნებს.   

შენობის სხვა სართულებს ემსახურება 2 გასასვლელ გზა-კიბე, რომელიც აკმაყოფილებს 

ნორმების მოთხოვნებს; 

გასასვლელთან მისადგომისადმი მოთხოვნები: 

გასასვლელებთან მისადგომი  სავალი  საერთო  ბილიკის სიგრძე აკმაყოფილებს 1014.3-ე 

ცხრილის მოთხოვნებს. 

გასასვლელებთან მისადგომი სავალი მანძილი, ყველა სართულზე აკმაყოფილებს 

1016.2-ე ცხრილით გათვალისწინებულ ნორმებს. 

ყველა დაკავებული სივრცის გასასვლელთან მისადგომის გზა-კარის რაოდენობა და 

მდებარეობა შეესაბამება 1015-ე ქვეთავს. 

თითოეული სივრცისთვის, კარის გამტარუნარიანობის (სმ-ში) გამოსათვლელად თითოეული 

ფართისთვის და სართულისთვის დაკავებულობის დატვირთვის მაჩვენებელი 

გამრავლებულია გასასვლელი  საშუალებების  გამტარუნარიანობის  5.1 მმ ფაქტორზე. 

ზემოაღნიშნული  გამოთვლით  მიღებულია  დასაშვებ  მინიმუმზე (0.82მ) ნაკლები სიგანის 

კარი, თუმცა პროექტით წარმოდგენილი არცერთი კარის სიგანე არ არის დასაშვებ მინიმუმზე 

ნაკლები. 

რაც     შეეხება     დერეფნების        სიგანეს,    მათი გამტარუნარიანობის (სმ-ში) 

გამოსათვლელად თითოეული სართულის დაკავებულობის დატვირთვის ჯამური 

მაჩვენებელი გამრავლებულია იგივე გამტარუნარიანობის 5.1 მმ ფაქტორზე. გამოთვლით 

მიღებული მაჩვენებელი ნაკლებია 1018.2-ე  ცხრილით  გათვალისწინებულ ნორმასთან, 

თუმცა პროექტით გათვალისწინებული ყველა დერეფნების სიგანე აღემატება 1018.2-ე 

ცხრილის მოთხოვნებს. 

 გასასვლელებისადმი მოთხოვნები: 

გზა-კიბეების მინიმალური სიგანე განსაზღვრულია 1009.4 პუნქტის და შენობის სართულზე 

მაქსიმალური დაკავებულობის დატვირთვის მიხედვით. გზა კიბეების გამტარუნარიანობის 

გამოსათვლელად გამოყენებულია 7.6 მმ ფაქტორი. პროექტით გათვალისწინებული კიბის 

ზომა სწორედ არის გამოთვლილი და შესაბამისობაშია წესების მოთხოვნებთან. 

კიბის   საფეხურების   ზომები   შეესაბამება   1009.7.2   პუნქტის მოთხოვნებს, ხოლო 

მოაჯირები თავისი სპეციფიკით აკმაყოფილებს 1013-ე პუნქტის მოთხოვნებს. 

 შენობიდან გამოსასვლელისადმი მოთხოვნები: 

შენობაში გათვალიწინებული გამოსასვლელები გამოდის პირდაპირ გარეთ და კიბის 

საშულებით უკავშირდება მიწის ნიშნულს.  

გზა დერეფანი თავისი სტრუქტურით და გაბარიტული ზომებით შეესაბამება 1022.1 და 

1022.10.1 -ე პუნქტის მოთხოვნებს. 



ექსპერტიზის ანალიზი 

მამუკა ბარათაშვილი     გვ.10, სულ (11)      18.03.2020 

შენიშვნა: 

დენის გათიშვისას, სათადარიგო ელექტროსისტემამ ავტომატურად უნდა გაანათოს დერეფნები, 
გასასვლელის გზა-კიბეები, გასასვლელის გზა-დერეფნები და შენობიდან გამოსასვლელები. 

მთელ შენობაში გათვალისწინებული იქნას შესაბამისი ნიშანთა სისტემის განთავსება, რომელიც 
უზრუნველყოფს შენობაში მყოფი ადამიანების მარტივ თვითევაკუაციას. 

7. შეზღუდული შესაძლებლობის მქონე პირებისთვის მისაწვდომობის შეფასება: 

საპროექტო შენობა ითვალისწინებს შეზღუდული შესაძლებლობის მქონე პირთათვის (შშმპ) 

შენობების I სართულის სივრცეში მისაწვდომობას. 

შენობაში შესასვლელად მოწყობილია პანდუსი რომელიც აკმაყოფილებს ნორმების 

მოთხოვნებს. 

შენობაში მოწყობილი ყველა გზაკარი უზრუნველყოფ მართობულად გაღების შემთხვევაში 82 

სმ-ზე მეტ თავისუფალ სიგანეს, და სრულიად შეესაბამება შშმ პირების მოთხოვნებს. 

შენობაში მოწყობილია სველი წერტილები რომელიც არის ადაპტირებული შშმ პირებზე. 

8. წყალსადენი სისტემების შეფასება: 

შენობაში გათვალისწინებული წყალსადენი სისტემების რაოდენობა სწორად არის 

განსაზღვრული და მათი რაოდენობა სრულად აკმაყოფილებს 1602.1 ცხრილის მოთხოვნებს, 

შესაბამისი სახით: 

ზემოაღნიშნულ არცერთ წყალსადენთან მისადგომი ბილიკის სიგრძე არ აღემატება 150 მ-ს, 

რაც შესაბამისობაშია 1602.3.2-ე პუნქტის მოთხოვნასთან. 

შენიშვნა: 

 საზოგადოებრივ მოწყობილობებს სქესის აღმნიშვნელი ნიშნები უნდა ჰქონდეს. ნიშნები 

 თვალსაჩონო ადგილას უნდა ეკიდოს თითოეული ტუალეტის შესასვლელთან ახლოს. 

9.  სახურავის ანაწყობების შეფასება: 

სახურავის სტრუქტურის და არაძირითადი ნაწილების ცეცხლმედეგობის ხარისხი 

განსაზღვრულია 601-ე ცხრილის მიხედვით, კონსტრუქციის ტიპის შესაბამისად. 

სახურავის ბურული ხანძრის კლასიფიკაცია  კონსტრუქციული  ანაწყობების  მიხედვით 

ეკუთვნის B კლასს, თანახმად ცხრილი 1505.1ა (B კლასის სახურავის ანაწყობებად ითვლება 

ის ანაწყობები, რომლებიც ტესტირების დროს უძლებს საშუალო ცეცხლის ზემოქმედებას). 

სახურავზედა   ნაგებობების   საერთო ფართობი  არ აღემატება საყრდენი სახურავის 

ფართობის ერთ მესამედს, რაც შესაბამისობაშია 1509.2.2-ე პუნქტის მოთხოვნასთან. 

შენიშვნა: 

 პარაპეტის ზედაპირი უნდა იყოს არაწვადი მასალის, არაწვადი უნდა იყოს ასევე გადამფარავი 
ჰიდროიზოლაცია და ლავგარდანის (კარნიზის) მასალები. 

 

10. შიგა გარემოსადმი მოთხოვნების შეფასება. 

შიდა ოთახების და სივრცეების არცერთი ზომა არ არის 2.2 მ-ზე ნაკლები, რაც 

შესაბამისობაშია 1208.1 ქვეთავის მოთხოვნასთან. 

ყველა ოთახის  ფართობი აკმაყოფილებს 1208.3 პუნქტის მოთხოვნას. 

წარმოდგენილი ჭრილების მიხედვით, სამუშაო სივრცეებისა და დერეფნების ჭერის სიმაღლე 

არ არის 2,3 მ-ზე ნაკლები, რაც შეესაბამება 1208.2 პუნქტის მოთხოვნას. 

ყველა გამოყენებული სივრცე ნიავდება ბუნებრივი და მექანიკური 

განიავებით, რაც შეესაბამება 1203-ე ქვეთავს. 

ბუნებრივი განიავების მიზნით მოწყობილი ღიობების მინიმალური ფართობი გაღებულ 

მდგომარეობაში არ არის გასანიავებელი იატაკის ფართობის 4%-ზე ნაკლები, რაც 

შესაბამისობაშია 1203.4.1 პუნქტის მოთხოვნას. 

ყველა სააბაზანო ოთახი ნიავდება მექანიკური განიავებით, თანახმად 1203.4.2.1 ე პუნქტისა. 

ეზოს სიგანე აკმაყოფილებს 1206.2-ე ქვეთავის მოთხოვნებს. 

შესაბამისად, წარმოდგენილი პროექტის არქიტექტურული ნაწილი შესრულებულია 

საქართველოს ტექნიკური რეგლამენტის „შენობა-ნაგებობის უსაფრთხოების წესები“-ს 

მოთხოვნების შესაბამისად (საქართველოს მთავრობის დადგენილება №41) საქართველოს 

მთავრობის 2009 წლის 24 მარტის №57 დადგენილების მოთხოვნებით განსაზღვრულ 

ფარგლებში. წარმოდგენილი პროექტის არქიტექტურულ ნაწილს ეძლევა დადებითი შეფასება. 

დასკვნას თან ერთვის არქიტექტორ მამუკა ბარათაშვილის დიპლომის ასლი, მის მიერ 

შესრულებული არქიტექტურული პროექტების ჩამონათვალი და ობიექტები რომლებზეც 

ჩატარებული აქვს არქიტექტურული ექსპერტიზა.  

 

კვლევაში გამოყენებული  მასალები და ნორმატიულ-ტექნიკური დოკუმენტაცია: 

1. ტექნიკური რეგლამენტი „შენობა-ნაგებობის უსაფრთხოების წესები“ (საქართველოს 

მთავრობის დადგენილება №41, 2016.01.28);  

2. „მშენებლობის ნებართვის გაცემის წესისა და სანებართვო პირობების შესახებ“, 

საქართველოს მთავრობის დადგენილება №57 (2009.03.24), №63 (2017.02.06) და №104 

(2017.02.23); 

 

არქიტექტორი 

ექსპერტი     მამუკა ბარათაშვილი 

